
Макалада жергиликтүү өзүн-өзү башкаруу органда-

рынын системалары жөнүндө, жергиликтүү кеңештердин, 

айыл өкмөттөрүнүн жана шаарлардын мэрияларынын иш-

терине анализдөө иретинде маалыматтар айтылат. 

Шаарда жергиликтүү өз алдынча башкаруунун аткаруу ор-

ганы мэр башында турган мэриянын ыйгарым укуктары 

жана милдеттери. Шаардын мэрин шайлоо жергиликтүү 

кеңештин депутаттары тарабынан шайланышы. Айыл ай-

магында аткаруу бийлигин жүзөгө ашыруу үчүн айыл өкмө-

түнүн иш алып барышы жөнүндө. Айыл өкмөтү айыл кеңе-

шинин депутаттарына өзүнүн ыйгарым укуктарын жүзө-

гө ашырууда шайлоочулар алдында отчетторду берүүсү. 

Жергиликтүү өз алдынча башкаруу органдарын коорупция-

га аралашкан маалыматтары. Учурда жергиликтүү өз ал-

дынча башкаруу тармагында эң көйгөйлүү маселе болуп 

жергиликтүү өз алдынча башкаруу органдарынын бюдже-

тинин жетишбестиги. Кыргызстандагы шаарлардын 

жана айыл өкмөттөрдүн жалпы саны. Дотацияда турган 

айыл өкмөттөрү боюнча маалыматтар жана дотациядан 

чыгуунун жолдорун издөө. Жергиликтүү элдердин жашоо 

тиричилигин жакшыртууга багытталган пландуу иштер. 

Негизги сөздөр: дотация, инфраструктура, долбоор, 

гранттар, коррупция, система, программа, экология, ста-

тистика, социалдык, маданият. 

В статье рассматривается система органов местно-

го самоуправления, а также анализы деятельности мест-

ных кенешей, айыл окмоту и мэрии городов. Руководителя-

ми органов местного самоуправления города являются мэр 

города и мэрия. Полномочия и обязанности мэра города и 

мэрии по Конституции Кыргызской Республики. Особен-

ности избрания мэра города депутатами городского кене-

ша. В сельских самоуправлениях испольнительная власть 

принадлежит айыл окмоту. Айыл окмоту в пределах своих 

полномочиий о проделанной работе отчитывается перед 

депутатами айыльного кенеша. Анализируется информа-

ция о коррупционной деятельности руководителей мест-

ного сельского самоуправления. В настояшее время самый 

острый проблемный вопрос местного айыльного самоуп-

равления - это нехватка местного бюджета. Численность 

малых городов и айыл Окмоту в Кыргызстане. Айыл Окмо-

ту, которые находятся на дотациях, и планы по выводу из 

дотации. Предоставляются план работы и направления 

для улучшения жизни жителей сельской управы. 

Ключевые слова: дотация, инфраструктура, проект, 

гранты, коррупция, система, программа, экология, ста-

тистика, социальный, культура. 

The article discusses the system of bodies of local self-go-

vernment, as well as analyzes of the activities of local keneshes, 

aiyl okmotus and city halls. Heads of local governments of the 

city are the mayor of the city and city hall. Powers and duties of 

the mayor of the city and city hall according to the Constitution 

of the Kyrgyz Republic.Features of the election of the mayor of 

the city of deputies of the city Kenesh. In rural municipalities, 

the executive authority belongs to the aiyl okmotus. Within the 

scope of their authority, the Aiyl Okmotu reports on the work 

done to the deputies of the ayyl Kenesh. Analyzes information 

about the corrupt activities of local rural government leaders. 

At the present time, the most acute problem question of local aiyl 

self-government is the lack of a local budget. The number of 

small towns and ayil okmotu in Kyrgyzstan. Ail Okmotu, which 

are subsidized, and plans to withdraw from the subsidy. A work 

plan and referrals are provided for improving the lives of people 

in rural areas.  

Key words: subsidy, infrastructure, project, grants, cor-

ruption, system, program, ecology, statistics, social, culture. 

Быйылкы 2018-жыл Кыргыз Республикасынын 

Президенти тарабынан “Региондорду өнүктүрүү” жы-

лы деп жарыяланган. Аталган Жарлыкты ишке ашы-

руу максатында жергиликтүү өз алдынча башкаруу 

органдарына, аймактарды өнүктүрүүгө көмөк көрсө-

түү үчүн бир катар максаттуу иштер жүргүзүлүүдө.  

Ошондуктан ушул жылы аймактарды колдоо 

жана социалдык-экономикалык өнүктүрүү саясатын 

түп-тамырынан өзгөртүүнүн негизин түзүү, ар бир ре-

гион боюнча узак мөөнөттүү программаларды кабыл 

алуу, алардын базасында иш-чаралардын жылдык 

пландарын бекитүү жана турмушка ашыруу мамле-

кеттик органдардын жана жергиликтүү өз алдынча 

башкаруу органдардын эң маанилүү милдети болуп 

саналат. 

Кайсы гана мамлекет болбосун негизги милдети 

өз жарандарынын жашоосун жакшыртуу үчүн ыңгай-

луу шарттарды түзүү, укуктарын коргоо жана эркин-

дигин ишке ашыруу болуп саналат. Ошондуктан, ра-

ционалдуу мамлекеттик түзүлүшкө жетишүү маселе-

си, бийликтин жана башкаруунун системасын түзүүгө 

алып келет. 

 Жергиликтүү өз алдынча башкарууну өнүктүрүү 

белгилүү бир аймактын социалдык, экономикалык, 

экологиялык жана башка көйгөйлөрүн натыйжалуу 

чечүүгө сөзсүз түрдө байланыштуу болот. 

Калктын жашоо сапатын жакшыртуу, аймакты 

социалдык-экономикалык жактан өнүктүрүү, бирин-

чи кезекте, түздөн-түз жергиликтүү өз алдынча баш-

каруу органдарынын иш аракеттерине байланыштуу 

экени бизге белгилүү. 

Ошондуктан Кыргыз Республикасынын Консти-

туциясынын сегизинчи бөлүмү толугу менен Жерги-

ликтүү өз алдынча башкарууларга арналган.     

Башкы мыйзамдын 111-беренеси боюнча Жер-

гиликтүү өз алдынча башкаруу органдарынын 

системасын төмөнкүлөр түзөт. 

1. Жергиликтүү өз алдынча башкаруунун өкүл-

чүлүктүү органдары – жергиликтүү кеңештер. 

2. Жергиликтүү  өз  алдынча  башкаруунун атка-

руучу органдары – айыл өкмөтү, шаарлардын мэ-

риялары. 

Жергиликтүү өз алдынча башкаруунун өкүл-

чүлүктүү органдары. Кыргыз Республикасынын 

“Жергиликтүү өз алдынча башкаруу жөнүндө” (2011-

жылдын 15-июль, №101) мыйзамына ылайык, 21-бе-

ренеде Жергиликтүү кеңештер - ушул Мыйзам жана 

Шайлоо жөнүндө жана жергиликтүү кеңештердин де-

путаттарынын статусу жөнүндө мыйзамдар менен 

белгиленген тартипте 4 жылдык мөөнөткө жергилик-

түү өз алдынча башкаруунун өкүлчүлүктүү органда-

рына шайланат. 

Жергиликтүү кеңештер жалпыга бирдей, тең 

жана тике шайлоо укугунун негизинде жашыруун до-

буш берүү менен шайлануучу депутаттардан турат.  

Кыргыз Республикасынын “Жергиликтүү өз ал-

дынча башкаруу жөнүндө” мыйзамынын 23-берене-

сине ылайык жергиликтүү кеңештердин сандык кура-

мы белгиленген. 

Жергиликтүү кеңештердин сандык курамы, Биш-

кек жана Ош шаарларынын кеңештерин кошпогондо, 

тиешелүү административдик-аймактык бирдиктин 

калкынын санын эске алуу менен төмөнкүдөй белги-

ленет: 

1) Бишкек, Ош шаарларынын кеңештерине - 45 

депутат; 

2) шаардык жана айылдык кеңештери (шайлоо 

өткөрүлгөн жылдын 1-январына карата абал боюнча 

административдик-аймактык бирдиктин калкынын 

статистикалык маалыматтарына ылайык саны боюнча 

төмөндөгүдөй: 

6000ге чейин - 11 депутат; 

6001ден - 20000ге чейин - 21 депутат; 

20001ден жогору - 31 депутат; 

Жергиликтүү кеңештердин төрагаларынын жана 

орун басарларынын ыйгарым укуктары жана мөөнөт-

төрү КР “Жергиликтүү өз алдынча башкаруу жөнүн-

дө”мыйзамынын негизинде жөнгө салынат. 

Жергиликтүү өз алдынча башкаруунун атка-

руучу органдары болуп Кыргыз Республикасынын 

“Жергиликтүү өз алдынча башкаруу жөнүндө” мый-

замынын 40-беренесине ылайык:  

1. Шаарда жергиликтүү өз алдынча башкаруунун 

аткаруу органы мэр башында турган мэрия болуп 

эсептелет. 

2. Мэриянын курамына түзүмдүк жана аймактык 

бөлүмдөр кире алат. 

 Шаардын мэриясы:  

1) шаардын тиричилик жактан камсыз кылуу сис-

темасынын иштешин жана өнүгүшүн, шаардыктарга 

социалдык жана маданий тейлөө кызматтарын көрсө-

түүнү уюштурат; 

2) шаардын бюджетинин долбоорун иштеп чыгат 

жана аны шаардык кеңеш бекиткенден кийин аткарат; 

3) шаарды социалдык-экономикалык жактан 

өнүктүрүүнүн, калкты социалдык жактан коргоонун 

программаларынын долбоорлорун иштеп чыгып жана 

шаардык кеңеш бекиткенден кийин алардын аткары-

лышын камсыз кылат; 

42-беренеге ылайык шаардын мэрине жогорку 

билими жана мамлекеттик же болбосо муниципалдык 

кызматта 3 жылдан кем эмес иш стажы, же болбосо 

билим берүүнүн, саламаттык сактоонун мамлекеттик 

мекемелеринде же уюмдардын, мекемелердин жана 

жеке менчик чарбачыл субъекттердин жетекчилик 

кызматтарында 5 жылдан кем эмес иш стажы бар, ара-

кетке жөндөмдүү Кыргыз Республикасынын жараны 

талапкер боло алат. 

Мэрдин кызмат ордуна талапкерликти көрсө-

түүгө шаардык кеңештин фракциясынын, фракция-

лардын коалициясынын жана Премьер-министрдин 

укугу бар. Шаардын мэрин шайлоо жергиликтүү ке-

ңештин депутаттары тарабынан жашыруун добуш бе-

рүү жолу менен жүзөгө ашырылат. Эгерде ага шаар-

дык кеңештин депутаттарынын жалпы санынын көп-

чүлүгү катышса, шаардын мэрин шайлоо өткөрүлдү 

деп эсептелет. 

Тиешелүү кеңештин депутаттарынын жалпы са-

нынын көпчүлүк добушун алган талапкер шайланды 

деп эсептелет. 

46-беренеге ылайык Айыл өкмөтү: 

- Айыл аймагында аткаруу бийлигин жүзөгө 

ашыруу үчүн айыл өкмөтү иш алып барат. 

- Айыл өкмөтү айыл кеңешинин депутаттарына 

өзүнүн ыйгарым укуктарын жүзөгө ашырууда шай-

лоочулар алдында отчетторду даярдоого жана өткө-

рүүгө көмөк көрсөтөт. 

- Айыл өкмөтү өзүнүн ишинде - айыл кеңешине 

берилген мамлекеттик ыйгарым укуктар боюнча тие-

шелүү мамлекеттик органдарга отчет берип турат. 

Жогорку билими жана мамлекеттик же болбосо 

муниципалдык кызматта 2 жылдан кем эмес иш ста-

жы, же болбосо билим берүүнүн, саламаттык сактоо-

нун мамлекеттик мекемелеринде же уюмдардын, ме-

кемелердин жана жеке менчик чарбакер субъекттер-

дин жетекчилик кызматтарында 3 жылдан кем эмес 

иш стажы бар аракетке жөндөмдүү Кыргыз Республи-

касынын жараны айыл өкмөтүнүн башчысы боло 

алат. 

Кылмыш жасагандыгы үчүн мыйзамдарда белги-

ленген тартипте алып салынбаган же жоюлбаган сот-

туулугу бар Кыргыз Республикасынын жараны айыл 

өкмөтүнө башчы боло албайт. 

Айыл өкмөтүнүн башчысы айыл кеңешинин де-

путаттары тарабынан көрсөтүлүүчү, ошондой эле 

райондук мамлекеттик администрациянын башчысы 

(мындан ары - аким) тарабынан сунушталуучу талап-

керлердин ичинен жашыруун добуш берүү жолу ме-

нен айыл кеңешинин чакырылыш мөөнөтүнө айыл ке-

ңешинин депутаттары тарабынан шайланат. 

Бүгүнкү күндө республика боюнча 453 айыл өк-

мөтү жана 31 шаар жергиликтүү өз алдынча башка-

рууну ишке ашырып, жергиликтүү маанидеги маселе-

лерди чечип, алардын жергиликтүү жамааттын кү-

нүмдүк жашоосундагы ролу өсүп, калктын жергилик-

түү өз алдынча башкаруу органдарына болгон ише-

ним деңгээлин көтөрүүгө аракет кылууда. 

Күнүмдүк жашообузду оңдоо айылдардын, 

шаарлардын инфраструктурасын жакшыртуу, көрк-

төндүрүү, жашылдандыруу, айыл аймактарынын 

жана шаарлардын социалдык-экономикалык өнүгү-

шүн пландаштырып камсыздоо, калкка сапаттуу кыз-

мат көрсөтүү маселелери  жергиликтүү өз алдынча 

башкаруу органдарынын негизги милдети болуп эсеп-

телет. 

Өлкөдө 484 жергиликтүү өз алдынча башка-

руу органдары бар болсо, алардын 31и шаарлар болуп 

саналат. Ал эми жергиликтүү Кеңештерге шайланган 

жалпы 8651 депутаттын 813 депутаты Нарын облусу-

на туура келет. Өткөн жылы көпчүлүк айыл Кеңеш-

терге шайлоолор өтүп, анын жыйынтыгы менен айыл 

аймактардын айыл өкмөт башчылары шайланышты. 

Айылдарга таасири жана кадыр баркы бар адамдар 

ишеним алышты деп эсептеймин. Ошол эле учурда 

айыл өкмөттөрдү текшерүүлөр абдан курч абалда 

кала берүүдө.  

Учурда жергиликтүү өз алдынча башкаруу 

тармагында эң көйгөйлүү маселе болуп жергиликтүү 

өз алдынча башкаруу органдарынын бюджетинин 

жетишбестиги.  

Бүгүнкү күндө 453 айыл өкмөттүн 75и өзүн-өзү 

камсыз кылып, ал эми 378и дотацияда турат. 

(2018-ж. 8-июнь. Жергиликтүү өз алдынча башкаруу 

иштери жана этностор аралык мамлелер боюнча мам-

лекеттик агентиги). 

Албетте, бул маалыматтын негизинде ойлонууга 

жана суроо берүүгө болот:  

- Эмне себептен 378 айыл өкмөтү дотацияда ту-

рат?  

- Кандай негизги чечилбей турган көйгөйлөрү 

бар? 

- Балким коррупцияга аралашканбы? 

- Чын эле аймактындын жаратылыш климаты 

оорбу? 

Ал эми баш мыйзам жана Кыргыз Республикасы-

нын “Жергиликтүү өз алдынча башкаруу жөнүндө” 

мыйзамы боюнча бардык шарттар түзүлүүдө. 

Бул маселелерге бирден бир болуп Жергиликтүү 

өз алдынча башкаруунун өкүлчүлүктүү органдары- 

жергиликтүү кеңештер жана аткаруу органдары - 

айыл өкмөттөрү жооп берүүгө тийиш. 

Биринчиден тилекке каршы жергиликтүү өз ал-

дынча башкаруу органдары боюнча арыз даттануулар 

төмөндөй элек. Маселен өткөн жылы агенттикке эле 

180 арыздар келип түшкөн. Ал эми жергиликтүү өз 

алдынча башкаруунун органдары боюнча жалпысы 

201 кызматтык кылмыш иши козголуп, тармактар 

жана органдар арасынан биринчи орунга чыккандыгы 

өкүнүчтүү көрүнүш болуп калды. 

Жергиликтүү өз алдынча башкаруу органдарын 

коорупцияга аралашкан маалыматтарга таянсак. М: 

(2016-2017жыл боюнча укук коргоо органдардын 

маалыматы боюнча) Сузак районундагы айыл өкмөт-

төрдүн кызматкерлерине карата - 13, Базар-Коргондо-

гу айыл өкмөттөргө карата - 7, Токтогул районунун 

жергиликтүү өз алдынча башкаруу органдарына кара-

та - 4 кылмыш иши козголгон. Кара-Көл шаардык мэ-

риясына карата 3, Ала-Бука районунун айыл өкмөт-

төрүнө карата - 3, Чаткалдагы айыл өкмөт кызматкер-

лерине карата 2 кылмыш иши козголгон. Кызматкер-

лер негизинен жер мыйзамдарынын бузулушуна жол 

беришкен жана бюджеттик каражаттарды мыйзамсыз 

пайдаланууга аралашкан.  

Экинчиден ич ара нааразычылыктардын, айыл-

дык Кеңеш менен айыл өкмөттүн өз ара түшүнбөчү-

лүктөрдүн айынан айылдык Кеңештер тарап, айыл өк-

мөт башчылары жана шаар мэрлери шайланбай ка-

лууда. Жыйынтыгында дотацияда турган айыл өкмөт-

төрдүн саны 82 пайызды түзүүдө. Анткени жергилик-

түү бюджетти бирдиктүүлүктө түзүп жана чыгымдар-

ды туура колдонгон жерлерде иш алга жылууда. 

 Жогорудагы маалыматтардын негизинде жый-

ынтык чыгаруу максатта жергиликтүү өз алдынча 

башкаруунун  органдарынын компететтүүлүгүн көтө-

рүү зарыл: 

Биринчиден: Жергиликтүү өз алдынча башка-

руу органдарынын башчыларынын потенциалын 

көтөрүү жана аларга практикалык жардам көрсөтүү 

максатында агенттер тарабынан, тиешелүү министр-

ликтердин жана ведомстволордун адистерин тартуу 

жана жергиликтүү мамлекеттик администрациялар-

дын өкүлдөрүнүн катышуусу менен атайынкы окуу- 

семинарларды өткөрүү. 

Экинчиден: Чет элдик тажрыйбаларды үйрөнүү 

үчүн кыска мөөнөттүү окууларга жөнөтүү, же чет эл-

дик адистерди чакыруу. 

Үчүнчүдөн: Жергиликтүү өз алдынча башкаруу 

органдарынын ыйгарым укуктарын, милдеттерин жа-

на жоопкерчиликтерин так билүү. 

Төрттүнчү: Жергиликтүү элдин көйгөйүн сезүү 

жана эл менен иштөөнүү үйрөнүү.  

Бешинчи: Долбоордук чакан гранттар програм-

малары менен иштөөнү үйрөнүү. 

Жергиликтүү өз алдынча башкаруу органдары-

нын кызматкерлери жогорудагы сапаттарга ээ болсо 

жергиликтүү элдердин жашоо тиричилиги жакшырып 

мамлекетибиздин өнүгүшүнө чоң түрткү болмок.  

